
Euskaldunak eta euskara

ORAIN PARE BAT URTE EDO, orti hauetan berauetan,
idatzi nuen euskal politikariek, oro har, euskararekiko
daukaten utzikeriaz. Adibide paradigmatikotzat, eta
oso larritzat hartzen nuen Arnaldo Otegiren E/ tienm-
po de las luces liburuaren ildora gertaturikoa. Erdaraz-
ko edizioa euskarazkoa baino lehenago argitaratu iza-
nagatik egon ziren ahots kritikoak baretzeko
asmotan, Ifiaki Soto Garako zuzendariak azalpen bat
eman zuen, “Arnaldok erdaraz duen zehaztasuna
euskaraz ez duela nabarmena da”, esanez. Eta lasai
asko gelditu bide zen.

Egunotan antzeko beste adibide bat izan dugu.
Manu Lezertua izendatu behar dute, antza, Ararteko.
Ez dakit nik lagun horrek dituen meritu eta curricu-
lum profesionalak egokiak diren ala ez lanpostu
horretarako; baina zalantza galantak ikusten ditut
gizarte eta hizkuntza-egokitasunari erreparatuz gero.

Lezertua Ararteko gaia euskalduna ere badela,
baina ez dagoela argi zer jariotasun-maila daukan,
kanpoan urte asko eman baititu. Iruzkin ustez xalo
horren atzean, ene iritziz, kezkagarri bezain larria
den horren fabardura ez den fiabardura bat geldi-
tzen da agerian: geure hizkuntzarekiko euskaldu-
nok izan ohi dugun axolagabekeria. Nola da posi-
ble Ararteko izateko euskara menderatzea
ezinbesteko baldintza ez izatea, “ere” bat izan
beharrean? Nola da posible euskaldun batek nor-
maltzat hartzea atzerrian hainbat urte egonagatik
notbere hizkuntzan hitz-jarioa galdu izana? Edoze-
lan ere, egun batean “euskalduna” izan izanak ez
du inor gaitzen gaur egun euskararen herrian kargu
publiko batean aritzeko, gaur-gaurkoz daukan tre-
beziak baizik.

HEsparru ez horren politikoan ere, tamalez, antzera
gertatzen da. Enpresetan euskararen erabilera bultza-
tzeko Jaurlaritzaren planaren emaitzak aditzera eman
berri dizkigute, eta agerian gelditu da, berriro ere,
ezer gutxi aurreratu dela. 2008an onartu zen plana,
baina enpresen %78k oraindik ez du betetzen. Datu
horiek ikusita, eta legea ez betetzeagatiko isun falta-
ren afera alde batera utzita (nahiz eta horrek ere ezta-
baidarako ematen duen), biziki larria iruditzen zait
konstatatzea oraindik ere euskaldunok ez garela
gauza gure hizkuntza-eskubideak praktikaren bidetik
exijitzeko; hau da, euskaraz eginez, eta, modu horre-
tan, enpresei negozioa egin nahi badute euskara era-
bili behar dutela helaraziz. B

